
LAU ANDREN BESTA 

(AMEX BAT) 

Zer duten nuke nik yakin nai 
Pitcherrarekin bertze yaun ori; 
Zorroa du biribila, molto mearra tente chutik egoki 
Chaato bat ez ote den nago ni 
Anpatua, anpatua ederki. 

Jesus! oraino zer dut ikusten? 
Zer egal-pean dute gordetzen? 
Egoitza gocho ortarik, alto burua, chaatoaz trufatzen, 
Biotzez azkarragoa zeren zen 
Kuiatchoa, kuiatchoa ari zen. 



20 EUSKAL-ERRIA 

Besta delakotz egun errian, 
Apaindu dire andi andian 
Ederki gaztean gisa panpinatuak, ez patchada tikian, 
Biotz onez partidaren erdian, 
Irriz daude, irriz daude lorian. 

Andik chimiko, emendik irri, 
Aurrak bezala yostetan ari; 
Artean amodiozko begi kolpe bat egalpean den ari... 
Itz bat erran gogo diot sarri, 
Bearrira, bearrira kuiari. 

Gezurrik gabe guazen Maria, 
Eman yokoan ezti eztia; 
Urbil-zan untzi beltz ori detzagun edan trago bat edo bia; 
Biotza dinat epeltzen asia.... 
Aurrak, zuen, aurrak, zuen grazia! 

Zaagiaren seme zoria, 
Nunduk achtiko zorro lodia? 
Gaizoa, leen birundan churgatu dautek odolaren erdia! 
Orai or ago zimur arpegia, 
Kokoriko, kokoriko yarria!... 

Seira truk dire zazpietarik 
Tantoz orobat bi aldetarik 
Erori da chaatoa mokoz ipurdi, naski odol usturik? 
Kuiatchoa antche dago etzinik, 
Azken atsa, azken atsa emanik! 

Naiz zarokan azken eskua, 
Mariak zuen asi azken gudua: 
Truk! yo zan! Mariak chango, Katichak chaldun, Marichumek 
Marimartin, choratu zain burua? [irua! 
Lauarekin iruaren keinua! 

Ago, Maria, otoi, ichilik, 
Ez dun ikusi nere keinurik! 

Tinta batedan orduko begiak nir-nir, zer ez dun aalkerik? 
Edan nezaken azkarren ortarik 
Gatilua, gatilua beterik! 

Bazakinagu, tresna makurra, 
Ez dunala ik axa laburra; 
Ez dun ez, dion bezala, orma churgatuz biribildu muturra 
Ez eta, naski, gorritu sudurra 
Milikatuz, milikatuz elurra!... 

Apo mutchurdin moko bipila, 
Zeren ondoan ote abila? 
Atz badun anken egian, ikusi dun zenbat naizen abila; 
Chuur badun ago, neska chirchila, 
Ichil, ichil, ichil, ichil, ichila! 

Kartak utzirik eta tantoak, 
Antche zituzten gero saltoak; 
Bakarrik iruen kontra zer eginen du Marimartin gaizoak? 
Naiz izan azkar zango besoak, 
Artu ditu, arto ditu paloak! 

Besta bigarren egun berean, 
Lau gatu zaar, anyelusean, 
Bat mainguz, irur saltoka sorginak puies 

Zoatzila bidean, 
Ikusi ditut nik amex batean, 
Akelarre, akelarre gainean!... 


